
1. Pam fod angen ei graffu?

Er mwyn i Aelodau'’r Pwyllgor Craffu Addysg ac Economi gael eu bodloni fod
gennyfi, yr Aelod Cabinet Cyllid, afael ar faterion perfformiad o fewn yr Adran.

2. Cefndir / Cyd-destun

Pwrpas yr adroddiad yma yw eich diweddaru ar beth sydd wedi'i gyflawni yn y
maes rwy'n gyfrifol amdano fel Aelod Cabinet Cyllid. Mae hyn yn cynnwys
amlinellu’'r diweddaraf gyda'r addewidion yng Nghynllun y Cyngor a gwaith dydd
i ddydd yr Adran am y cyfnod i ddiwedd Mawrth 2025.

Rydym yn gweithredu ar Gynllun y Cyngor 2023-28, ac yma rwyf yn adrodd ar y
cynnydd a wnaed hyd at ddiwedd Mawrth 2025, gan gydnabod ei bod yn
parhau’'n ddyddiau cynnar yng nghyd-destun rhai o'r addewidion sy’'n newydd yn
y ddogfen ers Ebrill y llynedd. Er hynny, mae'r holl faterion wedi bod yn destun
trafodaeth ac wedi eu craffu gennyf mewn cyfarfod herio a chefnogi perfformiad,
ac rwyf yn fodlon gyda pherfformiad yr Adran.

3 Rhesymeg a chyfiawnhad
3.1 Perfformiad Prosiectau Cynllun y Cyngor

Mae'r Adran Gyllid yn arwain ar ddau o flaenoriaethau yng Nghynllun y Cyngor
2023-2028, sef:

e Rheoli effaith toriadau cyllidol cenedlaethol
e Cynllun Digidol

Rwy'n fodlon iawn gyda'r gwaith a gyflawnwyd yn ystod 2024-2025, ac amlinellir y
cynnydd yn erbyn y cerrig milltir a osodwyd ar gyfer y pump blaenoriaeth ar gyfer
y llynedd yn Atodiad 1.



Mae'r angen i ddarganfod a gweithredu arbedion ariannol ar draws y Cyngor yn
parhau os am barhau i osod cyllideb gytbwys yn y dyfodol ac i gadw cynnydd
blynyddol Treth Cyngor i lefel rhesymol. Rwyf yn fodlon fod gwaith yr Adran Gyllid
yn y maes hwn yn effeithiol, ond mae heriau yn parhau i sicrhau gweithrediad
llwyddiannus ym mhob rhan o'r Cyngor.

Mae'r Cynllun Digidol yn cynnwys nifer o brosiectau er mwyn gwella gweithrediad
y Cyngor ac i sicrhau ein bod yn gwneud y defnydd gorau o adnoddau. Mae
mwyalfrif y prosiectau hyn yn rhai sydd i'w gweithredu dros sawl biwyddyn ariannol
felly nid oedd yn ddisgwyliedig i'r rhan fwyaf ohonynt fod wedi eu gweithredu yn
llawn erbyn diwedd 2024/25 ac ary cyfan rwyf yn fodlon gyda'r cynnydd sy'n cael
ei wneud ar y prosiectau hyn.

3.2 Gwaith dydd i ddydd yr Adran

Mae Atodiad 2 yn cynnwys y mesurau perfformiad ar gyfer gwasanaethau ar
draws yr Adran. Mae'r adroddiad manwl yn Atodiad 2 yn cynnwys data ary cyfnod
diweddaraf, ynghyd & chyd-destun ac esboniad pellach sy'n darparu rhagor o
fanylion am berfformiad yr holl feysydd yn ystod 2024-25.

Fe welr yn Atftodiad 2 bod 25 mesur sydd yn adlewyrchiod o
wasanaethau/cyfrifoldeb yr Adran (mae'r teils glas yn arddangos data rheolaethol
yn hytrach na mesurau perfformiad).

Mae'r mesurau yn cael eu frafod yn rheolaidd yn y cyfarfodydd Herio a Chefnogi
Perfformiad ac mae 19 o'r mesurau (76%) yn ymddangos yn wyrdd, sy'n
gadarnhad o'r gwaith da a nodir yn erbyn perfformiad y gwasanaethau. Mae tri
mesur (12%) wedi eu cofnodi yn ambr ac yn derbyn sylw pellach fel rhan o'r
trafodaethau sydd ynghlwm a'r broses herio. Mae tri (12%) mesur pellach wedi ei
gofnodi yn y coch, sy'n destun pryder. Mae'r Adran yn diweddaru’'r mesurau yn
rheolaidd gan adolygu os oes angen cyflwyno mesur o'r newydd er adlewyrchu
unrhyw newid o fewn unrhyw wasanaeth. Tynnir sylw at y mesurau coch ac ambr
isod.

Gwasanaeth Incwm (un mesur coch)

Mae balans gwerth dyledion amrywiol dros é mis oed fel ar ddiwedd Ebrill 2025 yn
£1,921,273. Yn &l yr arfer y ddau gategori gyda'r symiau uchaf yw £620,136 yn
berthnasol i'r Bwrdd lechyd ac anfonebau a godwyd ar unigolion am eu gofal sef
£688,645. Mae'r Adran Oedolion yn parhau mewn trafodaethau gyda'r Bwrdd
lechyd ac felly gobeithir y bydd dyled y Bwrdd yn gostwng o ganlyniad i hyn.

Mae'r adolygiad cynhwysfawr o sefyllfa’r hen ddyledion ynghyd & phrosesau
gweithredu yr Uned yn parhau gyda chefnogaeth Ymgynghorydd Ffordd
Gwynedd. Mae'r gwaith wedi adnabod rhai meysydd ble gellir lliflinio agweddau
gweithredu yr Uned, e.e. awtomeiddio prosesau a'r nod yw sefydlu trefniadau
mwy effeithiol i leihau'r &-ddyledion. Mae tipyn o ffordd i fynd gyda’r gwaith yma
ond rwyf yn hyderus bydd canlyniadau positif i'r gwaith yma.




Gwasanaeth Trethi (dau fesur coch)

Maes arall sy'n destun adolygiad Ffordd Gwynedd cynhwysfawr yw'r Gwasanaeth
Trethi, a dyma’'r gwasanaeth lle mae'r ddau fesur coch arall lle mae pryder amy
perfformiad. Mae'r cyfraddau casglu ar gyfer Treth Cyngor ac Ardrethi
Annomestig yn is nag y maent wedi bod yn hanesyddol ac mewn cymhariaeth ag
awdurdodau lleol eraill Cymru.

Erbyn diwedd Mawrth 2025 roedd casgliad Treth Cyngor (h.y. casgliad o fewn y
flwyddyn) yn 92.9%, i lawr o'r gyfradd o 94.4% yn 2023/24 ac hefyd y gyfradd isaf
yng Nghymru yn 2024/25. Rwyf yn derbyn nad yw hyn yn sefyllifa yr ydym am fod
ynddo ac roedd yr angen i newid ein frefniadau eisoes wedi ei adnabod, mae
adolygiad ar y gwelll a camau yn cael eu rhoi yn eu lle i gryfhau ein trefniadau
adennill.

Dylid nodi fod gostyngiad yn y gyfradd gasglu hefyd yn rhannol oherwydd bod
nifer uchel o unedau gwyliau hunan ddarpar nad oedd yn cyrraedd y meini prawf
o 182 diwrnod ar gyfer Trethi Busnes wedi trosglwyddo yn &l i Treth Cyngor. Roedd
y rhan fwyaf o'r rhain yn dychwelyd yn ystod yr ail hanner o'r fwyddyn a hefyd
wedi eu hol-ddyddio i Ebrill 2023, gyda canran uchel o'r dyledion yma yn parhau
heb eu talu ar ddiwedd Mawrth 2025.

Yn yr un modd, erbyn diwedd Mawrth 2025 roedd casgliad Ardrethi Annomestig
(h.y. casgliad o fewn y flwyddyn) yn 90.7% o'i gymharu & 94.8% ar gyfer 2023/24.
Mae adolygiad ar y gweill yn y maes yma hefyd a gallaf gadarnhau fod camau
pendant wedi cael eu rhoi yn eu lle er mwyn gwella’'r perfformiad ar gyfer y
dyfodol, ac i gasglu él-ddyledion, fel canlyniad i gamau sy'n cael eu rhoi mewn lle
i gryfhau ein trefniadau adennill.

Gwasanaeth Archwilio Mewnol (un mesur ambr)

Roedd 36 darn o waith wedi eu cynnwys yng nghynllun archwilio addasedig
terfynol 2024/2025. Cafodd 33 o'r aseiniadau hyn eu cwblhau erbyn 31 Mawrth
2025, sy'n cynrychioli 91.67% o'r cynllun. At bwrpasau'r mesur yma caiff aseiniad
ei gyfrif wedi ei gwblhau os oes adroddiad drafft neu terfynol neu femorandwm
terfynol wedi ei ryddhau neu os yw'r aseiniad wedi ei gau a ni ddisgwylir treulio
mwy 0 amser arno. Yr uchelgais perfformiad oedd 95% a felly mae'r perfformiad
hwn wedi ei cael ei nodi fel un “ambr”. Rwyf yn ymwybodol fod y Gwasanaeth
Archwilio Mewnol wedi profi heriau staffio yn ystod y flwyddyn.

Dylwn nodi hefyd fod monitro perfformiad Archwilio Mewnol hefyd yn rhan
greiddiol o rél y Pwyllgor Llywodraethu ac Archwilio.

Gwasanaeth Taliadau (dau fesur ambr)

Yn 2024/25, proseswyd anfonebau lleol i'w talu mewn 20.7 diwrnod ar gyfartaledd,
tra bod yr anfonebau nad ydynt yn lleol wedi cymryd 25 diwrnod. O fewn y
dyddiau yma, mae'r Uned Taliadau wedi cymryd 4 diwrnod i brosesu'r anfonebau,
sydd yn welliant o'r 6.5 diwrnod ar gyfartaledd yn 2023/24 a blynyddoedd
blaenorol. Mae'r teils yn dangos yn ambr gan fod y gwasanaeth yn credu fod lle
i wella ymhellach.




4, Adroddiadau Archwilwyr Allanol

Cyhoeddwyd adroddiad “ISA260" — Adroddiad ar yr Archwiliad o'r Cyfrifon — gan
Archwilio Cymru ym mis Tachwedd 2024. Mae'r adroddiad hwn yn crynhoi prif
ganfyddiadau archwiliad yr Archwilydd Cyffredinol o'r Datganiad o'r Cyfrifon
2023-24. Cyhoeddwyd barn diamod ar y cyfrifon ac nid oedd yr adroddiad yn
cynnwys unrhyw argymhellion.

Cyhoeddwyd adroddiad Adolygiad o Gynaliadwyedd Ariannol - Cyngor
Gwynedd yn Hydref 2024. Fe'i cyflwynwyd i'r Pwyllgor Liywodraethu ac Archwilio
ar 16 lonawr 2025 ar y cyd ag adroddiad ‘Cynaliadwyedd ariannol llywodraeth
leol’ sef asesiad Archwilio Cymru o'r sefyllfa genedlaethol yng Nghymru. Roedd yr
adroddiad yn cynnwys un argymhelliad: “Gwelsom gyfyngiadau yn ymagwedd
strategol y Cyngor i gefnogi ei gynaliadwyedd ariannol hirdymor. Er mwyn mynd i'r
afael & hyn, dylai'r Cyngor weithredu strategaeth ariannol hirdymor sy'n cefnogi ei
ddealltwriaeth o'i sefyllfa ariannol tymor canolig ac yn llywio ei drawsnewid q'i
flaenoriaethu gwasanaethau.”

Cymeradwyodd y Pwyllgor ymateb y rheolwyr, oedd yn cynnwys ystyried
adroddiad pellach oedd wedi cael ei gomisiynu gan CIPFA ar gynaliadwyedd
ariannol y Cyngor. Mae'r adroddiad ddrafft wedi cael ei dderbyn ac mae
swyddogion yr Adran Gyllid yn gweithio tfrwy'r adroddiad ar hyn o bryd.

5.  Ymgynghori

Mae'r adroddiad wedi ei greu yn seiliedig ar wybodaeth a chynnwys cyfarfod
diweddaraf i herio a chefnogi perfformiad yr Adran Gyllid ar 19 Mai 2025, gyda'r
Cyfarwyddwr Corfforaethol, y Pennaeth Adran, Penaethiaid Cynorthwyol a
rheolwyr gwasanaeth yn bresennol yn y cyfarfod hwn.

Atodiadau

Atodiad 1: Adroddiadau cynnydd cerrig milltir prosiectau Cynllun y Cyngor
Atodiad 2: Mesuryddion Perfformiad yr Adran



